
TA’TALA MO LOTU TALOSAGA O LE TAUSAGA FOU
ASO TOFI 01 - ASO SA 04 IANUARI, 2026
EKALESIA FAAPOTOPOTOGA KERISIANO SAMOA

E faatalofa atu i le Paia maualuga o le Ekalesia i ona tulaga faalupea. Malo
le folau, malo foi le galulue ma le faatoatoa i le feau o le Talalelei o loo
punonou ma tautiga ai. Faamanuia atu foi le Tausaga Fou 2026 i le paia o le
Ekalesia. O lea ua to’ai i manu le folauga sa tauasa mai ai i atuvasa e fia ma
fita e tele sa tatou fetaiai. Malo le Malaga manuia.

Pulepule tetele Oe na le Atua, o le Tautai o afa sa tu i matagiolo ma faatonu
folau le sa o le Ekalesia ma Samoa. Sa ia puipui tuaau ma fuamalu le Malaga
ua saogalemu ai. O lele ua a’e i afaga o0 malo le faatamasoaliiga. Tautai a’e..
O le faaaliga na iloa e Isaraelu i le Esoto, “Ua afio le Alii i o latou luma i
le ao faaniutu i le aso, e taitaina ai latou i le ala, a’o le afi faaniutu i le
po e faamalamalama ai i latou ina ia savavali i le ao atoa ma le po.”
Esoto 12:20. O faaliga lava na o le Atua mafuta sa tatou faimalaga mai ma
o0 tatou molimauina i lena tausaga 2025.

Maeu le Alofa o lo tatou Tapaau sili. “Aua laia nei mapu le faafetai, aua nei
mapu le faamanu. la tumau pea i a te la le viiga ma le faaneetaga e le aunoa.
Ua taoto mai foi le ala i o tatou luma, aea le fou folau o le nuu o le Atua i
lenei tausaga. Lafo laia i le Matai fai vavega, o la lava na te apelepelea lo
outou soifua ma lo tatou ola, a’o faataumua ava lo tatou sa i le moana loloto,
tainane o galu fati auma ma peau matamata loloa o le vasa.

Tatou aufaatasi i talosaga ma faitaulaga le Ekalesia, ma tuu atu i le Atua le
faigamalaga umi a Samoa i le la foi tausaga, e ulimasao ai ma tuta i nuu
matagofie.

E maualuga le faafetai i le Laulau o le Komiti a Tama o le Ekalesia ona o
lenei avanoa matagofie aemaise le faaaloalo ua tuuina mai e fai ai se sao e
ala i le tapenaina o lenei galuega, aua le faasologa o Sauniga o le amataga o
lenei tausaga 2026. Faafetai tele.

la Manuia tele le Tausaga Fou!

Pati Vili FT

EFKS Saleaaumua

Pulega Aleipata

Mtg. Lotofaga-Lepa-Aleipata



ASO TOFI, 01 IANUARI 2026
TUSI FAITAU: Salamo 90:1-12

MATUA: Salamo 90:12
la faapea ona e a’oa’o mai ia i matou e faitauina
0 matou aso, ina ia Maua ai pea le poto i 0 matou
loto.

MANATU AUTU: “AMATA I LE ATUA”

Faimai ulua’i upu o le Tusi Paia, “Na faia e le Atua le lagi ma le lalolagi
i le amataga.” O lona uiga a leai le Atua e leai foi se amataga. O se fafagu
taua lava lea mo 1 tatou a’o fou Malaga lo tatou sa. O le Atua lava le
amataga o mea uma. O le tausaga fou, i le aso fou, o le amataga fou.
Tatou te amata lava i le Atua.

O le ulua’i aso o le tausaga, ua faamanatu mai ai ia i tatou 0 aso uma o lo
tatou ola 0 meaalofa a le Atua. O le uiga foi lea o upu a le fai Salamo ua
fai ma matua. “Ia faapea ona e a’0a’o mai ia i matou e faitauina o
matou aso, ina ia Maua ai le poto i 0 matou loto.”

Salamo e 90 o le pese na tusia e Mose, e faailoa atu ai le tuufaafeagai o
le Atua o le faavavau, ma le tagata le auga. O le tatalo e momoli atu ai
viiga i le Atua ona o lona alofa tele, mai lava i le amataga o mea uma. O
le Atua lava o le lafitaga, o le malu ma le olo maualuga. Pei o uluai upu
o le Salamo, “Le Allii e, ua fai oe ma mea matou te nonofo ai i lea tupulaga
ma lea tupulaga.”

O le tautinoga a le fatupese i le silisili ese o le Atua. Le Atuanaiaia’o
le’i foafoaina le lalolagi. Le Atua e faavavau lona alofa i ona tagata. O le
Salamo foi ua fai ma faasinoga i le tagata ina ola magafagafa, ola ma le
poto, ma atamai, e ala i le faamuamua o le Atua i ona ala uma. E le gata
i lena ua faamanatu mai i le tagata O mea uma i le lalolagi e suia ma liua,
e televave foi le gasologa 0 aso o le olaga, a’o le Atua e tumau lava lona
Alofa, E tumau foi ona fai o la ma o tatou maluapapa e faavavau.. la
amata mea uma i le Atua.

Talosaga: O nisi 0 mataupu faapitoa e faaopoopo i talosaga masani.



Faafetali

Faafetai aua na ia le tuuna i tatou, sa taimua lava lona Agaga i mea uma,
le faigata ma le faogofie, le maualuga ma le maualalo, na toaofimau pea
i tatou i ona aao alofa. Faafetai ona o faamanuiaga o le Talelei mo Samoa
ma ona tagata. Faafetai i le Agaga faamaite, aemaise o lana tuumumusu
0 loo taialaina ai pea le Soifua o le Ekalesia aemaise 0 Samoa ma
faamanatu mai le Atua o le amataga o mea uma. Faafetai mo le 2025 ma
ona faamanuiaga aemaise foi i le meaalofa o le tausaga fou 2026.

Faatoesega
Tatou faatoese i le Atua ona lo tatou faatamala i le tele o taimi, e galo ai

lona alofa. Ua tele ina tatou le amata i le Atua ae faamuamua mea le aoga
ma fai o tatou loto. Ua itiiti lo tatou faatuatua ua pogisa ai la tatou vaai i
mea e manuia ai. Faamagalo taitai o Ekalesia, aemaise o taitai o si 0 tatou
atunuu ma le faigamalo, pe afai ua le faamuamua le Atua i faaiuga fai.

Manaoga
Tatou tatalo i le Atua ina ia faasagatonu o tatou loto ia te ia, e 0 gatasi ai

fuafuaga a le tagata ma lona finagalo. Tatou tatalo ia faafaigofie e le Atua
o tatou loto e ala i le usitai e manuia ai o tatou faiva i lenei tausaga. Tuu
atu 1 le Atua o tatou aiga, o galuega aemaise le ola atia’e. Tatalo mo
Samoa ma le galuega o le Talalelei i soo se Ekalesia ina ia iloa le Atua o
le amataga.



ASO FARAILE, 02 IANUARI 2026
TUSI FAITAU: Roma 12:1-2

MATUA: Roma 12:2
Aua foi tou te amio faatasi ma lenei lalolagi, ae peitai
ia liliuina i le toe Fuataina o outou loto, ina ia outou
suesue pe se a le finagalo o le Atua.

MANATU AUTU: “EAAFOUINA O TATOU LOTO MA
MAFAUEAU”

O le amataga fou e moomia ai foi le loto ma le mafaufau ua faafouina. E
lofituina lava i tatou i le tele o luitau. Ua mavae atu foi lena tausaga ma
le mautinoa, tele taimi na pa’u atu ai i le leaga ona o faaosoosoga a le fili
ma le tiapolo. O le Valaau lena mo i tatou a’o sauni e folau i le 2026. la
tiai ese le olaga tuai. Tiai ese le agasala ma mea mamafa o loo taofi ama
faapogisaina i tatou mai mea lelei e tatau ona tutupu i lo tataou olaga,
aemaise 0 faamanuiaga mai le Atua. O le Faafouina, o lo tatou faalologa
i le galue mai o le Agaga i o tatou loto, e saili se taeao fou o lo tatou
sootaga ma le Atua. O le mataupu foi i le faafouina e pei ona tusi ai le
aposetolo o Paulo i le Ekalesia i Roma, ua le o se faatonuga, a’o le
faaoloolomaau ina ia tuuina atu le tagata i le Atua e fai ma taulaga. O le
tali lena a le tagata i le alofa Tunoa o le Atua e pei ona faaalia i le nuu o
Isaraelu.

O le tatalo a le aposetolo ina ia aloalo ese mai amioga e masani ai le
lalolagi, a ia liliuina le tagata ma toe fuataina, e avea ma tagata fou ma ia
ofoina atu lona ola mo le Atua i soo se ala e aoga ai mo lona finagalo. Ua
0 gatasi lava ma le tali a lesu i le pogisa o Nikotemo e pei ona ia fetalai
“E moni, ou te fai atu ia te oe, a le toe fanau le tagata e le iloa e ia le malo
0 le Atua... Aua e te ofo, aua na ou fai atu ia te oe e ao ina toe fanau mai
outou” O le uiga foi lena o le aoaoga a le aposetolo o Paulo, o le faafouina
o le tagata, o le toe fanau lava lea e avea ma tagata fou, ma ia iloa atu ai
manuia o le Malo o le Atua..



O le tausaga fou, o le meaalofa a le Atua, o se avanoa lelei foi lea, e toe
amata lelei ai, e pei ona tuualalo le aposetolo...Ia liliuina ma toe fuatana
aua se taeao fou, e saili ai manuia mo le Atua.

Talosaga: Mataupu faapitoa e faaopoopo i talosaga e masani ai

Faafetai

Faafetai i le Atua aua o le tuumumusu a lona Agaga ua fai lena ma taiala
mo le tagata i le faafouina ma le toe fuataina o le ola. Faafetai i le
tuuavanoa pea o le Atua i le tagata ina ia mafai ona liliu ese mai le leaga
ma faafouina le ola. Ua avea pea le Talalelei e fai ma Siufofoga o le Atua
e faasagatonuina ai lana fanau. O le Alofa tele o le Atua ia Samoa, na
suluia i tatou i ave o le Talalelei ma faafouina ai le soifua tapuai o si 0
tatou atunuu.

Faatoesega
Faatoese ona o lo tatou faataligatuli i le tele o taimi, ua le lagona ai le

galuega a le Agaga na te faafouina i tatou. Tatalo ina ia faamagalo e le
Atua Samoa, pe afai ua vaivai le faalogo ma le usitai i lona finagalo.
Faatoese ona o le tele o faaletonu ma mea le lelei ua tutupu i lenei
vaitau, aemaise o le le fiafia o tagata e ulufale i malumalu mo tapuaiga.
Faamagalo le Ekalesia pe afai ua vaivai lona leo faaperofeta.

Manaoga

Tatou tuu 1 le Atua ina ia galue mai lona Agaga e faamalosi’au ma
faamafanafana ma faafouina o tatou loto i le salamo faamaoni. Tatalo ina
ia leotele ma malosi pea le Talalelei e taitaina ai Samoa i ala o le Atua.
la faamamao ese e le Atua le tele o faafitauli ua agai mai i nei ona po ua
afaina ai le soifua tapuai o si o tatou atunuu. Manatua le galuega 1€ malolo
a Kolisi Faafaifeau o loo aotauina ai toa o le Talalelei.



ASO TOONAI, 03 IANUARI 2026

TUSI FAITAU: Eperu 11:1-7

MATUA: Eperu 11:6
A leai foi se faatuatua e le mafai ona fiafia mai o la,
aua e tatau i le alu atu i le Atua ona talitonu o loo
soifua o ia, o ia foi na te tauia mai o e matua sailia
iateia.

MANATU AUTU: “TOE FAFAGA LO TATOU FAATUATUA INA
IA MALOSI”

Soo se savaliga umi lava e tatau lava ona 0o mai ai lagona o le mafatia
ma foliga a mou atu le malosi. E faapena foi i lo tatou ola faa-le-faatuatua.
Ua alu atu foi lena tausaga sa feagai ai tatou ma le tele o feau ma galuega
aemaise o fuafuaga e masani ai le ola. O le taimi foi e 0o mai ai le popole
ma le atuatuvale, o le ata manino lena o le lamepa o le faatuatua ua tauau
ina a mate. E talitonu foi ua moomia ona toe matimati ma toe fatufatu lo
tatou faatuatua ma lo tatou ola fesootai atu i le Atua ina ua mavae atu tiga
ma faafatiatama’i o le 2025. Ua valaau mai le Atua 1 le 2026 tatou te
savavali ma le faatuatua ma talitonu tatou te mafaia mea uma i lona
faatasi mai.

O toa o le faatuatua e pei ona ta’ua i le tusi i le au Eperu, na mafai ona
latou faia mea silisili ona faigata na finagalo ai le Atua, aua sa savavali
lava ma le mautinoa na ‘au le Atua ma i latou. O le ata manino o le
faatuatua ua matua malosi ma mauaa.

“... aua e tatau i le alu atu i le Atua ona talitonu o loo soifua o Ia, o
Ia foi na te tauia mai o e matua saili ia te ia.” Lea ua taoto i o tatou
luma atuvasa e fia o le a sopoia e la tatou folauga, e pogisa ma lilo i la
tatou vaai le anoanoai o faigata o loo faatali mai. A’o lea lava ua
faamanino mai le Talalelei mo i tatou, “O le faatuatua o le faalagolago
lea i mea ua faamoemoe i ai, 0 le mautinoa lea 0 mea e le 0 vaaia..” E
tasi lava lo tatou faamoemoega na o le Atua, o la foi tatou te mautinoa
ai le taunuuga manuia ma le sologa lelei. O a foi mea e ono tutupu i le



folauga, tatou talitonu ua taoto lava i le Atua le au peau, e ulimasao ai foi
lo tatou vaa.

Talosaga: Mataupu faapitoa mo talosaga

Faafetali

Faafetai i le Atua ona o lona le tuulafoaiina o i tatou i taimi e oo mai ai
ituaso faigata. Faafetai ona o lona a’oa’o mai ia i tatou i le faatuatua e pei
ona manino i ana afioga. Faafetai i le Atua ona o galuega lelei o le
faatuatua ua faia mo tagata lotu uma o le Ekalesia, e ala i faigataulaga
aemaise le tausiga ma le faa’oloaina o le aufaigaluega i soo se ala.

Faatoesega
Tatou tatalo i le Atua e faamagalo lo tatou faatuatua itiiti, ua faigofie ai

ona 0o mai le fefe ma le atuatuvale ma popole vale o tatou loto i nai mea
iti. Faatoese i1 le Atua ona ua vaivai la tatou galuega faamalosi’au e
faatupu le faatuatua i o tatou tuaoi.

Manaoga
Tatou tatalo ina ia avea lo tatou faatuatua, e fai ma faataitaiga lelei i

totonu o le ekalesia ma o tatou aiga ma nuu. la faapupula mai pea e le
Atua lona malamalama, e saga tupu ai pea le malosi, ma faigofie ai ona
sopoia ala o fita ma faafitauli. la faaloloto e le Atua le faatuatua o le
Ekalesia e faimalaga ai ma le faamoemoe ola, ma ia mausali le galuega o
le Talalelei i soo se tafa.



ASO SA 04, IANUARI 2026

TUSI FAITAU: Isaia6:1-8
MATUA: Isaia 6:8

MANATU AUTU: “NAUNAU | LE FIA FAAAOGAINA E LE
ATUA I1SOO SE ALA”

E finagalo le Atua ina ia faia mea sili ma faamanuia ia i tatou. Ae le gata
i lena, e finagalo foi le Atua ia avea tatou ma faamanuiaga mo isi tagata.
E faapefea ona avea i tatou ma faamanuiaga mo isi” E manuia isi tagata
ia i tatou, pe a avea i tatou ma Avefe’au a le Atua mo lana Talalelei.. Ma
ua saili mai foi le Alii i e ua naunau o latou loto i le fia auauna, e ala i le
faapea atu, “A’u lenei ina auina atu a’u”. Poo le aiga poo le nuu poo le
ekalesia foi. E finagalo le Atua e faaaoga tatau lo tatou ola ma le malosi
e faailoa atu ai lona finagalo.

Ina ua iloa e Isaia faaaliga o le mamalu silisili ese ma le paia o le Atua,
na matua ufitia ai le perofeta i lagona o le faatauvaa, poo ai lava lona le
auga ua faaali mai ai le Atua. Faimai le perofeta, Aue a’u nei, aua ai a’u
a fano, aua o a’u o le tagata laugutu leaga, o a’u foi matou te mau
faatasi ma le nuu laugutu leaga.. Ona auina mai lea e le Atua le agelu
ma faamama ia te ia.. La lea le faananauga ua faaosofia i loto, ua fia
auauna ma galue mo le Atua ma lona malo.

A'o tatou ulufale atu i le 2026, o loo saili mai le Atua i e ua faaaogaina lo
latou malosi mo ia. Naunau ina ia aoga le ola ma le malosi mo le Atua i
s00 se mea e finagalo ai. E fia faaaogaina i tatou e le Atua mo lona viiga.
E tele feau ma galuega aemaise o avanoa o loo faatali mai mo i tatou.
Aua tatou te nofoa’i, a ia faalologo i le Atua o loo saili mai ma
tuumumusu pea lona Agaga e faaaogaina ana meaalofa ua ia i tatou aua
ana feau. Fetalai lesu i ona soo E tele le saito e seleseleina, a’0 le
aufaigaluega e to’aitiiti ia, o lea ia outou aioi ai i le Alii e ana le saito
e seleseleina ina ia aauina mai e ia ni e galulue i lana saito e
seseseleina (Luka 10:2). O le valaau foi lena mo i tatou i lenei tausaga
“naunau i le fia faaaogiana o 1 tatou e le Atua i soo se ala e finagalo ai.



Talosaga: Mataupu faapitoa mo talosaga

Faafetali

Tatou faafetaia le Alofa o le Atua ona 0 ana meaalofa e ala i le poto, 0
taleni ma agavaa ua faatamaoaigaina ai tatou. Faafetai i le Atua ona o
lona amanaia o lo tatou le auga ma le faatauvaa e fai ma ana avefeau.
Faafetai ona o le tele 0 auala eseese ua tapena e le Atua e 00 mai ai ana
faamanuiaga mo le tagata, aemaise foi o lona faaaogaina o i tatou e ai ma
faamanuiaga mo isi. Faafetai mo le Ekalesia, ma le sao o tagata lotu ma
le au faatuatua, e faailoa atu ai le malo o le Atua ma ona manuia.

Faatoesega
Tataou faamaulalo i le Atua ina ia faamagalo lo tatou faataliga tuli i lona

Valaau mai e fia faaaogaina i tatou. Faatoese ona o lo tatou augata e fai
lana galuega aemaise o le faalogoloto tiga i le tele o taimi. Tatou tatalo i
le Atua ina ia aamagalo le Ekalesia pe afai ua vaivai lana galuega tala’i
ma le galuega folafola.

Manaoga
Tatou tatalo ina ia faatupe e le Atua manatu ma mafaufau lelei i le tagata,

ma ia faaauau pea le galuega faamalosi’au a lona Agaga, ina ia faaosofia
I tatou e ofo atu lo tatou ola mo ia. Tatalo ina ia faaaoga tatau e le tagata
le tele o avanoa ua tuu mai e le Atua lona Agaga n ate faatumuina ma
faapaiaina i tatou mo ana feau.. Tatou tatalo mo Samoa ma ana faigamalo
ina ia taitai le atunuu i ala tonu e finagalo ai.

la manuia tele le Tausaga Fou i le paia o le Ekalesia. Faapaia ma
faamamalu aao Alofa o lo tatou Matai i le 2026 ma ona feau ma
faamoemoega uma. Tatou tatalo faatasi ia ulimasao le faigamalaga a le
Ekalesia aemaise si 0 tatou atunuu i lenei foi tausaga.

Faafetai
Pati Vili FT






